Оланінӧн могмӧдӧм да олӧмын пикӧ воӧмаяслы отсӧг сетӧм - медшӧр юалӧмъяс, кутшӧмъяс кыптісны Коми Республикаын Россия Федерацияса Президентлӧн йӧзӧс примитанінын Вячеслав Гайзерӧн гражданаӧс ас сёрнинаныс примитігӧн

Ставныслы, кодъяс шыӧдчисны ас сёрниӧн примитӧм вылӧ, мӧдӧдасны гижӧмӧн вочакывъяс оланпастэчасӧн урчитӧм кадколастӧ.

Торйӧн нин, республикаса юрнуӧдысь дорӧ шыӧдчис Выльгорт сиктса олысь корӧмӧн отсавны гижӧдны му участок сылы асэмбурӧ, кӧні нуӧдӧ аспом овмӧс 1971 восянь. 2011 восянь сійӧ эз ни ӧтчыдысь шыӧдчыв Сыктывдін районса администрацияӧ корӧмӧн оформитны мусӧ асэмбурӧ, но ӧнӧдз на некутшӧм удж абу вӧчӧма. Вячеслав Гайзер тшӧктіс Коми Республикаса эмбур агентстволы сетны вӧзйӧмъяс сы кузя, кыдзи позьӧ решитны шыӧдчысьлысь мытшӧдсӧ да районса администрациякӧд ӧтув сора тӧлысь 1 лунӧдз нуӧдны колана уджъяс.

Сідзжӧ ас сёрниӧн шыӧдчис Кӧрткерӧс районса олысь, кодлӧн 2013 воын сотчисны керкаыс да фермаыс. Шыӧдчысь висьталіс, мый сылӧн семьяыс кӧсйӧ бӧр кыпӧдны овмӧссӧ, но асланыс сьӧмыс та вылӧ оз тырмы. Вячеслав Гайзер вӧзйис аньлы участвуйтны видз-му овмӧс министерствоӧн нуӧдан республиканскӧй уджтасъясын, сы лыдын кутшӧмъяс йитчӧмаӧсь сиктын оланін стрӧитӧмкӧд да асшӧр овмӧс нуӧдӧмкӧд. Уджтасӧ пырӧдчӧм кузя колана гӧгӧрвоӧдӧмъяссӧ сетіс Коми Республикаса видз-му овмӧсса министр Сергей Чечёткин. Вячеслав Гайзерлӧн тшӧктӧм серти отсӧг сетӧм йылысь сідзжӧ юӧртіс и Кӧрткерӧс районса юрнуӧдысь Василий Гончаренко.

